
Innleiing
Studentparlamentet, SP frå her av, er OsloMet-studentanes høgaste demokratiske organ, og representerer alle 20 000 studentar ved universitetet. SP vedtek og arbeidar med politikk for å sikre ei best mogeleg studietid for alle som ønskjer  å søke seg til OsloMet.
SP er bedd om å komme med innspel til Campusprogrammets fire prosjekt. 

SPs innspel tek utgangspunkt i diskusjonar frå parlamentsmøter og utanom, saman med vedteken politikk om campusutforming og campus Romerike. SP vedtok hausten 2020 politikk som fokuserer spesifikt på dette prosjektet, dokumentet Campuslista skisserer OsloMet-studentanes krav og ønskjer til kva eit mogeleg campus på Romerike må og bør innehalde. 

Viktig å merke er at OsloMet-studentanes velferd, læringsmiljø og utdanningskvalitet er dei tyngst vegande faktorane i alle innspel i dette notatet. SP har ikkje vurdert dei store budsjettlinjene då dette ansvaret må ligge hjå universitetsleiinga og -styret. 

Prosjekt 01 Utflytting frå Campus Kjeller
SP har ikkje vurdera det som hensiktsmessig å lage ein utfyllande plan for utflytting frå campus Kjeller då dette må vera opp til fakulteta sjølv. Studentparlamentet har kontor på Kjeller som ikkje vil krevje mykje arbeid for å rydde ut, og planen er å gjennomføre den utflyttinga mot slutten av leigeperioden på Kjeller. Studentparlamentet ønskjer å ha kontor på campus Kjeller til den siste studenten har flytta ut. 

SP har vurdert to modellar for framdriftsplan for utflytting frå Kunnskapsveien 55; ei gradvis flytting og å flytte alt samtidig. Begge modellane har fordelar og ulemper ved seg.

Ei gradvis flytting vil kunne sikre ein rolegare overgang for studentane i Pilestredet. Ulempa med denne løysinga er at studentane som høyrer til Kjeller vil få eit dårlegare tilbod over lengre tid.

Å flytte alle ut over ein kortare periode vil vera eit meir intensivt arbeid, men vil sikre utdanningstilbodet til studentane på Kjeller på ein betre måte. Her må det gjerast eit godt forarbeid for å sikre at studentane som allereie held til i Pilestredet og dei som kjem inn får tilstrekkeleg med areal.

Det er naudsynt at studentane har ein føreseieleg kvardag fram mot flyttinga. Studentar som søker seg til studieprogram ved campus Kjeller må difor bli varsla om at flytting vil hende i løpet av deira studietid allereie ved søknad. Dette bør informerast om i samordna opptak. Det er òg viktig at studentane blir involvert i planlegginga av flytting gjennom tillitsvaldssystemet. Fleire studieprogram som i dag høyrer til på Kjeller har store utstyrsbehov og det er då uunngåeleg at studiekvaliteten blir svekka om flytting av dette hender over ein lengre periode og utan tillitsvaldsinvolvering. 

Fleire av studieprogramma med tilhøyrsle til Kjeller har òg fleire spesialrom som er naudsynte for studieprogresjonen sin. Det må etterstrevast same eller betra tilgang på spesialrom før, under og etter flytting til nye lokal.

Klassestorleikar skal ikkje forstørrast som resultat av flytteprosessen. Endringar i klassestorleik kan opplevast uryddig for studentar og tilsette, og leia til dårlegare studietilbod. SP er opne for å minske klassestorleikar, men her må stabilitet væra i sentrum. Oppfølging av studentar, studiemiljø og -kvalitet må væra høgst prioritert i denne prosessen.

Studentane sine velferdstilbod skal heller ikkje svekkjast som resultat av flytting. Kantine-, bokhandlar-, og bibliotekstilbod skal haldast aktive til den siste studenten avsluttar sin periode ved campus Kjeller. Studentar må ha tilgang på relevant pensum til sitt studieprogram der dei er, og det er difor ei føresetnad at biblioteks- og bokhandlartilboda som i dag eksisterer ved begge campus haldast ved like. 

SPs anbefalingar til Prosjekt 01:
· Søkarar til studiar som må flyttast skal vera tydeleg informert om at flytting kjem til å hende i løpet av deira studietid 
· Det skal ikkje gjerast endringar i klassestorleikar på grunn av flytting 
· Det skal strevast til same eller betre tilgang på spesialrom 
· Kantine-, pensumbokhandlar- og bilbiotekstilbod skal oppretthaldast fram til flyttedato



Prosjekt 02 Campus Romerike
I prosjekt 2 har ikkje SP ønskje om å kommentere på samarbeidspartnarar for fakulteta, men rosar fokus på praksisnærleik i fleire av fakultetas innspelsnotat. Høve for praksis nært studiestad og studentbustad. Lang reiseveg til praksisstad er ei urettsam byrde både på læringsmiljøet og økonomien til studentane som må i praksis for å følgje studieprogresjonen sin. SP har ingen vedtak på kor vidt ein ønskjer eit campus på Romerike, men ønskjer å arbeide etter styrets vedtak om fullstendig campus i Romerike. 

Ein campus på Romerike må gje studentane høve til å utvikle ein individuell studentkultur med mange av tilboda som i dag finst rundt campus Pilestredet. Her er det OsloMets ansvar å leggje ny campus til ein stad der det er mogeleg å skaffe seg bustad innanfor studentbudsjett, som gjev studentar arbeidshøve ved sida av studia, som har næringsdrift og grøne uteområde i nærleiken. Det blir òg OsloMets ansvar å stifte samarbeid med samskipnaden for å sikre at desse tilboda haldast ved like. 

Heilskapleg campus
SP meiner campus Romerike må væra ein heilskapleg campus, i tråd med styrets vedtak pr 12. mars 2020. I omgrepet legg SP at campus skal ha stadleg leiing og at studentar skal ha tilgang på alle tilbod som gjer for ei god studietid. Den nye campusen skal væra tilpassa den studentmassen som høyrer til campus. Her med spesialrom, utstyr, administrative tenestar, velferdstilbod og rettleiingstenestar. Det er viktig at studentar og tilsette som søker seg til OsloMet får ein attraktiv og heilskapleg campus som kan nyttast til meir enn berre førelesing og LAB.

Det er òg naudsynt at ny campus på Romerike har eigen campusstrategi som omtalar fysiske bygg, utviklingspotensiale, berekraft og studentaktivitet. I utforminga av denne må studentar bli inkludert gjennom SP og tillitsvalde på lågare nivå. 

Fagleg samansetting
SP har ikkje eit behov for å kommentere på kva fagområde som skal samlast på den nye campusen. Me ønskjer likefult å oppmode til å sjå på utforminga av ny campus som ein mogelegheit for å satse hardare på innovasjon gjennom tverrfagleg samarbeid. I dag arbeidar studiestadane i stor grad som separate institusjonar, dette må ein hindre at held fram i utviklinga av ny campus. 

Byggingsmasse og fysisk læringsmiljø
OsloMets campus skal væra universelt utforma i tråd med relevant lovverk. Det skal væra gode høve for å komme seg rundt på campus for alle, uavhengig av funksjonsgrad. Ein når dette målet når alle, uavhengig av funksjonsgrad kan bruke same løysingar, det skal ikkje væra eigne, separate løysingar for dei med andre behov. Luftkvaliteten ved nye campus Romerike må alltid væra i tråd med dei strengaste krava frå offentlege etatar. 

Campus må òg væra tilrettelagt studentaktivitet for å etablere gode sosiale miljø og hindre einsemd og fråfall. Dette må hende gjennom samarbeid med tillitsvalde når ein planlegg arrangement og ved å gje studentfriviljugskapa eigne areal til å disponere som dei måtte ønskje. Det må òg væra eigne lokal for studenttillitsvalde ved ein ny campus. Desse areala bør væra separate frå friviljugskapa elles og gje tillitsvalde rom for kontorarbeid og møteverksemd, samt at studentråd, SFR og SP får tilgang på hybridrom når ein skal halde møter som er relevante for ei større masse studentar. 

SP meiner det må væra tilstrekkeleg med lesesalplassar, mastersalplassar, grupperom og undervisningsrom. Romma skal væra lett tilgjengelege, dette må hende gjennom ei god planløysing og tydeleg informasjon om korleis lesesalplassar bookast tidleg i studieåret. Dekningsgrada av desse plassane skal væra godt grunngjeven og tydeleggjort, slik at studentane veit sine rettigheitar.  

Ein har sett behovet for god digital undervisning gjennom det siste året. SP ønskjer at hybridundervisning skal kunne nyttast i alle studieprogram, der det ikkje er til hinder for kvaliteten på undervisninga. 

Studentliv og friviljugskap
Ei god friviljugskap er naudsynt for å sikre læringsmiljø ved ein studiestad, noko ein har sett sterke bevis for i pandemien. Dagens situasjon på campus Kjeller etterlet mykje til å bli ønskja. 
Friviljugskapa på ny campus må ha alle føresettingar for å lykkast, dette må OsloMet legge til rette for gjennom eigne areal for både kontorarbeid, møteverksemd og foreiningsaktivitet. Ein kan òg tenke seg at ein eigen studentlivskoordinator vil vera naudsynt for å leggje grunnlaget for- og oppretthalde ein god og aktiv studentkultur. 

Studentstønadstilbod frå OsloMet
Studentane ved campus Romerike skal ikkje væra avhengige av å reise til Pilestredet for å finne administrative tenestar, det er difor viktig at desse tenestane har eigne lokal på Romerike. Desse tilboda inkluderer rådgjevnad, studentprest og -ombod, ei bemanna biblioteksteneste m.fl.
SP skal væra til stades og synlege ved alle OsloMets studiestadar, og må difor ha høve til kontorverksemd der universitetet har sine studentar. 

Andre studenttilbod
OsloMet skal gjera det lettast mogeleg for sine studentar å komme seg frå ein studiestad til ein annan. Ein har erfara med skyttelbussen mellom campus Pilestredet og Kjeller at dette ikkje gjev tilstrekkeleg dekking for å handtere dette behovet. SP meiner at det må væra OsloMets ansvar å samarbeide med aktuelle kommunar og transportselskap for å sikre eit rimeleg transporttilbod for studentane sine. 
Det skal strevast etter at prisen ikkje går over det den jamne student i Pilestredet møter og at reisetida mellom campusane ikkje skrider over ein (1) time frå Oslos sentrale jernbanestasjonar. Det skal væra mogeleg å velje miljøvenlege framkomstmiddel til alle OsloMets campus. Ein må difor prioritere å legge campus Romerike til eit område med gode sykkel- og gå-vegar. OsloMet må òg gjera det mogeleg å parkere sykkel innandørs og utandørs for å oppmode til bruk av sykkel.

Studentsamskipnadens velferdstenestar må væra til stades på campus Romerike, her kantinetilbod på campus er spesielt viktig. SiOs kantinetilbod gjer at studentar kan få næringsrik, berekraftig og rimeleg mat og drikke der dei studerer, og er ei teneste studentane har direkte innverknad på gjennom representasjon i Velferdstinget og SiO Mat & Drikke-utvalet. OsloMet må samarbeide med SiO for å sikre gode høve for trening og helsehjelp.

Berekraft
Det skal strevast etter at OsloMet kutter eigne utslepp. Eit steg i rett retning er å ha campus som er grøne og har miljøvennlige inne- og uteareal. SP meiner at campus Romerike skal væra ein nullutsleppscampus med samarbeid mellom studentar og tilsette om klimatiltak. Eksempel på slike tiltak kan væra grønsakshage, kompostering og høve for kjeldesortering gjennomgåande i heile campusen. 

OsloMet har i sin strategi 2024 satt et hovudmål om å vidareutvikle bygningsmassen i samarbeid med utleigar i en miljøvenleg retning og å prioritere infrastrukturløysingar som reduserer det økologiske fotavtrykket. Satsing på ein nullutsleppscampus vil svare på denne målsettinga på ein god måte.

SPs anbefalingar til Prosjekt 02:
· Være en heilskapleg campus med stadleg leiing og eigen campusstrategi tilpassa lokale forhold 
· Tilby administrative tenestar til studentane
· Ha tilstrekkelig med opphaldsareal for studentane
· Ha et kontorlokale tiltenkt Studentparlamentet
· Ha eigne lokal dedisert til studentorganisasjonar og studentfriviljugskapa
· Ha tett samarbeid med vertskommunar og Oslo Kommune for å tilby rimelige kollektivreiser
· Ha tilstrekkelig dekning av lesesalplassar, mastersalplassar, undervisningsrom og grupperom
· Ha ei universelt utforma bygningsmasse
· Tilby ei fullverdig bibliotekstjeneste
· Tilby kantinetenestar frå studentsamskipnaden
· Tilby sal av relevant pensum
· Ha god luftkvalitet og ventilasjon
· Ha høve for hybridundervisning i alle klasserom
· Være en nullutsleppscampus, med unntak for studieprogram som ikkje kan oppretthalde kravet om null utslepp – her må ein prøve å få så lågt utslepp som mogeleg
· Levere årlig bærekraftrapport OsloMets 

Campus Romerike bør:
· Væra lett tilgjengeleg med sykkel, og ha gode parkeringshøve for syklar
· Ha treningstilbod til studentane
· Ha kontor- eller møtelokal tiltenkt for tillitsvalde på fakultets- og institusjonsnivå
· Ligge i et område med rimelige bustadstilbod for studentane
· Ha grøne inne- og uteareal
· Ha et helsetilbod for studentar



Prosjekt 03 Campus Pilestredet
SP har i dag eigne kontorareal i Pilestredet 52, her eit felleskontor, to cellekontor og eit møterom. For å sikre at arbeidet til SP ikkje vert svekka må dette arealet ikkje reduserast ved den eventuelle fortettinga. SP ønskjer ikkje å kommentere på kontorareal utover våre eigne i dette prosjektet då me ikkje har føresetnad for å vite kva behov som finst i dei andre seksjonane. 

Det er viktig for studentane ved OsloMet å ha tilstrekkeleg med areal for å halde oppe kvaliteten på studieprogramma. Ei eventuell fortetting i Pilestredet vil kunne påverke dette, spesielt er tilgang på spesialrom viktig å peike ut her. Som nemna tidlegare i innspelet må ikkje tilgang på spesialrom reduserast ved flytting, heller ikkje i Pilestredet. 
Ein har i dag fleire studieprogram ved OsloMet som bruker likt utstyr, ei mogeleg løysing er å sjå på høve til å dele dette utstyret mellom studieprogramma. Dette må sjølvsagt ikkje føre til avgrensing i tilgangen til enkelte studieprogram over andre.

Ved ei eventuell fortetting vil det kunne væra aktuelt å igjen bruke meir digital undervisning. Den digitale undervisninga kan ikkje væra den same som er sett det siste året, dersom ein skal nytte seg av digitale ressursar må undervisaren ha kompetansen og/eller assistansen dei treng for å levere eit godt undervisingstilbod til studentane våre. Dersom dette blir tilfellet blir det naudsynt å sikre at alle studentar, spesielt fyrsteårsstudentar, likevel får undervisingstilbod på campus. Dette blir viktig for å bygge vidare på studentkulturen og sikre at studentane ved OsloMet får eit eige forhold til universitetet sitt. 

SPs anbefalingar til Prosjekt 03:
· Tilgang på spesialrom skal ikkje reduserast ved ei eventuell fortetting
· Digital undervising kan nyttast, men som eit supplement heller enn hovudregel
· Undervisarar som skal undervise digitalt må ha kompetanse i dei digitale verktøya dei skal nytte

